
P R O J E K T V E N D I M

Nr._______, datë _________
PËR
DISA NDRYSHIME DHE SHTESA NË VENDIMIN NR.839, 
DATË 11.12.2003, TË KËSHILLIT TË MINISTRAVE, “PËR PAGAT 
E USHTARAKËVE AKTIVË TË FORCAVE TË ARMATOSURA 
TË REPUBLIKËS SË SHQIPËRISË”, TË NDRYSHUAR 

Në mbështetje të nenit 100 të Kushtetutës, të nenit 4, pika 2, të ligjit nr.10405,  datë 24.3.2011, “Për kompetencat për caktimin e pagave dhe të shpërblimeve”, të nenit 20, të ligjit nr.9210, datë 23.3.2004, “Për statusin e ushtarakut të Forcave të Armatosura të Republikës së Shqipërisë”, të ligjit nr.59/2014, datë 12.6.2014, “Për karrierën ushtarake në Forcat e Armatosura të Republikës së Shqipërisë”, dhe të ligjit nr.160/2014, datë 27.11.2014, “Për buxhetin e vitit 2015”, me propozimin e ministrit të Shtetit për Inovacionin dhe Administratën Publike dhe të ministrit të Financave, Këshilli i Ministrave 

V E N D O S I: 
1. Në vendimin nr.839, datë 11.12.2003, të Këshillit të Ministrave, të ndryshuar, bëhen ndryshimet dhe shtesa, si më poshtë vijon:

a) Lidhja nr.1, “Paga bazë sipas gradës dhe viteve të shërbimit për ushtarakët aktivë të Forcave të Armatosura”, që përmendet në pikën 1, zëvendësohet me lidhjen me të njëjtin numër dhe emërtim, që i bashkëlidhet këtij vendimi dhe është pjesë përbërëse e tij. 
b) Në lidhjen nr.2, “Masa e shtesës për kushte të veçanta pune e shërbimi për ushtarakët aktivë të Forcave të Armatosura”, që përmendet në pikën 3, emërtesat “Pilotët e emëruar në pozicione organike që kërkojnë kryerjen e fluturimeve”; “Pilotët e emëruar në pozicione organike që nuk kërkojnë kryerjen e fluturimeve”; “Personeli mirëmbajtës inxhiniero teknik i aviacionit”; “Personeli fluturues teknik e mekanik.”; “Personeli ushtarak i qendrave të vëzhgimit ajror në Forcat Ajrore” shfuqizohen.
c) Pas pikës 3 shtohet pika 3/1, me këtë përmbajtje:
 “3.1 Masa e shtesës për kushte të veçanta pune e shërbimi për ushtarakët aktivë fluturues të Forcave të Armatosura të jetë sipas lidhjes nr.2/1, që i bashkëlidhet këtij vendimi dhe është pjesë përbërëse e tij.”. 

2. Efektet financiare, që rrjedhin nga zbatimi i të këtij vendimi, të përballohen nga fondet e miratuara për Ministrinë e Mbrojtjes për vitin 2015 dhe fillojnë, përkatësisht: 

a) nga data 1 janar 2015, për parashikimin e bërë në pikën 1, shkronja “a”,;
b) nga data e hyrjes në fuqi të këtij vendimi, për parashikimin e bërë në pikën 1, shkronjat “b” dhe “c”. 
3. 
Ngarkohet Ministria e Mbrojtjes për zbatimin e këtij vendimi.

Ky vendim hyn në fuqi pas botimit në “Fletoren zyrtare”. 
K R Y E M I N I S T R I 
E D  I   R A M A  
Lidhja nr. 2/1

Masa e shtesës për kushte të veçanta pune e shërbimi për ushtarakët aktivë fluturues

të Forcave të Armatosura

	Nr
	Emërtimi i funksionit
	Masa e shtesës mujore në lekë për muaj 


	
	
	Në skuadroni dhe grupe të helikopterëve në Bazën Ajrore Farkë të Forcave të Armatosura
	Në strukturat e tjera të Bazës Ajrore Farkë të Forcave të Armatosura
	Në strukturat e tjera të Forcave të Ajrore
	Në strukturat e tjera të Forcave të Armatosura

	1.
	Pilot
	40000
	30000
	20000
	10000

	2.
	Inxhinier fluturimi.
	28000
	21000
	14000
	

	3.
	Mekanik/teknik bordi.
	24000
	18000
	12000
	

	4.
	Infermier bordi.
Operator bordi.

Vinçier bordi.
	20000
	15000
	10000
	

	5.
	Inxhinier avioni/helikopteri.
	16000
	12000
	10000
	

	6.
	Kontrollor i trafikut ajror.
	12000
	12000
	12000
	

	7.
	Teknik avioni/helikopteri.  
	12000
	10000
	10000
	


